
				এই পাতাটির মুদ্রণ সংশোধন করা প্রয়োজন। 
"
টম ব্রাউনের স্কুলজীবন। পিঠের উপর গিয়া সটান আশ্রয় লইত। এখানে সে নিরাপদ, কেন না কোন বয়স্ক লােক সেখানে গেলে তাহার পা পর্যন্ত গাড়িয়া যাইবে। তখন নিরুপায় চ্যারিটী তাহার পিসীর কাছে গঞ্জনা খাইতঃ “কেবল আমাদের উইলিয়ামের দিকে লালাচ্ছেন, একবার ও মাষ্টার টমের দিকে মন নাই”। অগত্যা চ্যারিটা শাসন ছাড়িয়া তােষামদ ধৰিত এবং যে কোন উপায়ে টমকে ভুলাইয়া আনিতে চেষ্টা করিত। কেননা ইতিমধ্যে সারের ময়লা টমের জুতা ছাড়াইয়া ইষ্টাকিন পর্যন্ত পোঁছিবার উপক্রম করিয়াছে ; আর ইষ্টাকিনের গায়ে এই ইতিহাস লইয়া যদি সে বাড়ী ফিরে, তাহলে গিন্নী দাসীর নিকট তাহার আর লাঞ্ছনার অন্ত থাকিবে না।
টমের আর দুটি সাহায্যকারী বুড়াে ছেলে ছিল, নাম নােয়া আর। বেঞ্জামিন ; তাহারা চ্যারিটা লইতে উমকে বক্ষা করিত এবং তাহার শিক্ষাকল্পে যথােচিত মনােযােগ দিয়াছিল । তাহারা উভয়েই ব্রাউনদের পূর্ব পুরুষদের আমলের অবসরপ্রাপ্ত ভৃত্য। নোয়া কুক শুকন ঝঝনে বুড়া। বয়স প্রায় নব্বই বছর। কিন্তু এখনও পুখুর করিয়া চলিতে ফিরতে পারে ; সে একজন আপুপরিজনের মতই টমের সহিত কথাবার্তা কহি, এবং সে বাস্তবিক বহুদিন যাবৎ ঐ পরিবারের সহিত একেবারে তদাত্মতা প্রাপ্ত হইয়াছিল। কোন পুরাকালে সে কোন এক কুমারী ব্রাউনের পরিচারক ছিল এবং তাহাকে গোড়ার পিঠে পাছ-সােয়রী করিয়া লইয়া বেড়াইয়া বেড়াইত। তাহার সেই আসল রাঙ্গা ঘােড়াটির একখানি গােল ছবি ছিল। তাহার উপর অবিকল সেই পিঠ-শপিটি আঁটা। এই ছবির সামনে সে এরূপ মত করিত। এবং নব্যযুগের গেট ওয়ালা সড়ক ও গাড়িজুড়ির উপর গালি পাড়িত। সে একটি পুরাণ খােল পরচুলার টুপী পৱিত।

